
KULTURA

EGUNKARIA DURANGON. ‘Bidaide’ liburua eta posterrak ere harrera ona izaten ari dira azokaren bisitarien artean

Eguna animatua
izaten da beti
EGUNKARIAren
‘stand’-ean

Egutegia, produkturik salduena, elementu
ezagun eta ezinbesteko da jadanik azokan

Juan Luis Zabala | DURANGO

Atzokoa egun jendetsua ez izan
arren, nahiko animatua egon
zen EGUNKARIAren stand-a egun
osoan zehar, eta, ohi bezala,
egutegia izan zen stand-eko izar
nagusia. Dagoeneko Durango-
ko Azokaren elementu ezagun-
tzat eta kasik ezinbestekotzat jo
daiteke egutegi hori, bisitari
ugariren eskuetan edota horre-
tarako prestatutako boltsa txuri
handietan ikustera ohitua baita-
go Durangoko Azokara joaten-
dena.

Ez da, hala ere, egutegia ha-
rrera ona duen produktu baka-
rra EGUNKARIAkeskaintzendi-
tuenen artean. Dorre Bikien

erasoen biharamuneko egunka-
rien azalen posterra, esaterako,
0s0 bizi saltzen ari da, eta baita
Bidaide ere, Euskal Herri osoko
ibilaldiak biltzen dituen liburus-
ka ilustratua. Jose Mari Pastor
EGunkaARiako kazetariaren Paul-
Nicholson, hiru egun Ramalako
setioan liburuak ez du du orain
artean halako harrera berorik
izan, baina horrelako liburuen
kasuan denbora pixka bat
gehiago beharizaten da, irakur-
leen ahotik ahorako gomendio-
ek eragina izaten has daitezen.
Ezer erosten ez duen jende
asko ere inguratzen da stand-
era, han ikusten diren produk-
tuen ugaritasunak eta koloreak
arreta piztu eta erakarrita.

Durangoko azokari buruz kaleratutako gehigarria eskuragarri zegoen atzo EGUNKARIA-Ten stand-ean.

Erakargarria gertatzen ari
da zozketa

Stand-ean ordu oro egiten den
zozketa ere erakargarria zaio
jendeari. Sariak ederrak dira,
eta urririk jokatzeko aukerak ez
dio inori kalterik egiten.
Stand-era inguratzen den
jendearen artean EGUNKARIAkO
harpidedunak dira asko eta

asko, eta horiei ordu oroko
zozketa (hiru hlabeteko harpi-
detza) baino erakargarriagoak
zaizkie egunerokoa (asteburu
bateko egonaldia, bi lagunen-
tzat, landa etxe batean) edo
amaierakoa (Mallorcan aste-
beteko egoaldia bi lagunen-
tzat).

Anekdotarik ere eskani zuen
stand-ak atzo. Emakume adin-

du samar bat inguratu eta «er-
darazko zerbait» eskatu zien
erakusmahaian zeuden saltzai-
leei. Baina halako materialik ez
zegoen EGUNKARIAkO stand-
ean. «Zuek bai daukazuela
suertea, gazteok», esan zuen
andreak, «zuek badakizue eus-
karaz idazten eta irakurtzen.
Nik ez dut horrelako suerterik
izan», gaineratu zuen.

